
111.000 PARADOS SEN NINGUN TIPO DE COBERTURA E A PRESTACION POR DESEMPREGO XA E DE CARACTER ASISTENCIAL

A SINATURA EN GALICIA DE 100.000 CONTRATOS NUN SO MES EVIDENCIA
ALTOS iNDICES DE ROTACION LABORAL E PRECARIEDADE

Esténdese a precariedade no emprego e no desemprego

Redaccion.- O Servizo Publico de Em-
prego publicou este martees os datos do paro
referidos ao mes de xullo. Uns datos que re-
flicten unha significativa baixada do desem-
prego, tanto en Galicia como no resto do Es-
tado, algo que UGT-Galicia valora, pero que
amosan tamén o caracter estacional do em-
prego que se crea, marcado pola temporada
estival, e os altos indices de rotacion e preca-
riedade na contratacion, con case 100.000
contratos asinados en Galicia nun sé mes.

Os datos demostran que se estende a
precariedade no emprego, a desigualdade no
mercado de traballo e aumenta a pobreza la-
boral, a porcentaxe de contratos indefinidos
sobre o total no mes de xullo é tan s6 do 6 por
cento. Estes resultados son as consecuencias
das reformas laborais impostas e as suas se-
cuelas, asi como, das politicas de emprego in-
eficaces, mais baseadas na reducion de cus-
tes pola via da devaluacién salarial e das
bonificaciéns de cotizaciéns sociais, que na
mellora da empregabilidade dos desempre-
gados.

Para UGT-Galicia, non é suficiente con
crear emprego, senon que urxe reverter a tra-
xectoria de empeoramento da calidade do
emprego e reforzar as politicas de proteccion
por desemprego e as prestacions contributivas
€ asistenciais para aumentar a cobertura por-
gue mais da metade das persoas desempre-
gadas en Galicia xa non perciben ningun tipo
de prestacion. Nos ultimos anos a taxa caeu
en mais de 25 puntos.

A recuperacion econdmica deberia vir
acompafiada de politicas co obxectivo do
cambio de modelo produtivo. Para elo, é ne-
cesario un plan de choque dirixido a xerar
empregos de calidade, a reducir o desem-
prego de longa duracion, a acabar coa preca-
riedade e parcialidade involuntaria e a incre-
mentar a proteccion aos desempregados.

Para UGT-Galicia, € fundamental que a re-
cuperacién econémica se traslade as per-
soas, reducindo a enorme desigualdade e a
pobreza xeradas polas politicas de austeri-

dade, o que re-
quire mais em-

prego e de mellor
calidade, con con-
diciéns laborais
dignas e con poli-
ticas salariais que
permitan a recu-
peracion do poder
adquisitivo  per-
dido durante a
crise.

Concretando os datos que ofrece hoxe o
SEPE para Galicia, estes indican que o mes
de xullo remata con 195.457 desemprega-
dos, caendo o paro nun 5,72 por cento (11.863
desempregados menos) en relacion ao mes
de xufio e nun 9,7 por cento en relacion a hai
un ano.

Adesigualdade no mercado laboral segue
presente. A contraccion do desemprego be-
neficia mais aos homes. Asi, a baixada do paro
foi do 6,8 por cento entre os homes, fronte a
un 4,8 por cento entre as mulleres. En termos
interanuais sucede o mesmo, baixa un 11 por
cento no caso masculino e un 8,54 por cento
no feminino.

Entre os menores de 25 anos o paro cae
no mes nun 9,73 por cento e no ano ano nun
16,3 por cento, fronte ao 9,7 por cento do to-
tal de idades. Isto evidencia a saida de efecti-
vos de Galicia e a falta de relevo xeracional.

Por sectores, o paro contraese en todos
pero con maior peso no de servizos polas
contratacions propias da época estival. De
feito, 0 65 por cento do total da baixada do des-
emprego corresponde a este sector.

En termos de contratacion, esta sube for-
temente, nun 6,64 por cento, fronte & caida do
5,42 por cento do Estado. Non obstante, hai
que advertir que caen os contratos indefinidos,
02,3 por cento, e medran os temporais, 0 7,3
por cento. A porcentaxe de contratos indefini-
dos sobre o total no mes de xullo é tan sé do
6,01 por cento, caendo incluso mais que no

mes anterior.

Resulta moi preocupante que en Galicia
99.487 contratos foron asinados tan s6 nun
mes. Comparado isto co nimero total de asa-
lariados que hai nesta Comunidade, 811.000,
resulta unha cifra moi elevada que evidencia
os altos indices rotacion laboral e precarie-
dade.

Outra pata deste complexo banco que re-
sulta o mercado laboral son os indices de co-
bertura por desemprego, cada vez mais bai-
X0s e que deixan na cuneta a miles de familias
que xa non perciben ingresos. A cifra de be-
neficiarios con prestacions por desemprego en
Gallicia é de tan s6 96.568 persoas. O carac-
ter contributivo desta prestacions tamén esta
baixo minimos. Hai nesta Comunidade tan s6
37.615 beneficiarios de prestacions contribu-
tivas, o 39 por cento do total. Asi, a taxa de co-
bertura é en Galicia do 50,8 por cento, fronte
ao 55,1 por cento do resto do Estado. A pres-
tacion por desemprego xa é maioritariamente
de caracter asistencial.

Isto supdn que, ademais de ser cada dia
menos as prestacions estas son cada dia
mais baixas, xa que, mentres a percepcion
media bruta das contributivas & de 772,3 eu-
ros, as contias das asistenciais non superan
0s 426 euros.

Hai 111.000 persoas paradas xa sen nin-
gun tipo de cobertura, 0 53,4 por cento dos
desempregados galegos. Ataxa de cobertura
estd en minimos histéricos, por moito que
baixe o desemprego a situacion das persoas
en paro segue empeorando.

Os RETOS QUE UGT PLANTEA AO NOVO GOBERNO

Un plan de choque polo emprego, un modelo de relaciéns laborais mais equilibrado, unha politica econémica
expansiva e incrementar as pensions e os salarios

Redaccién.- UGT ven de iniciar unha
campafa na que trata de difundir publi-
camente, a través dos medios de comu-
nicacion e as redes sociais, cales son os
retos que deberia pofier enriba da mesa
o novo Goberno.

Para UGT, a débil creacion de em-
prego no noso pais, baseada en traballos
temporais precarios e mal remunerados,
esta facilitando estatisticamente a caida
do desemprego, pero esta reducinco a
capacidade produtiva do pais e, con elo,
a capacidade de xerar ingresos suficien-
tes para soster o sistema de proteccion
social e desenvolver as politicas de pro-
greso que precisa Espafia. Para o Sindi-
cato, a loita contra o desemprego (cuxa
taxa do 21 por cento é a segunda mais
elevada da UE) debe ser o obxectivo nu-
mero un do novo Goberno, mediante un
plan de choque que posibilite emprego e
salarios de calidade e diminua os niveis
de desigualdade e pobreza xerados du-
rante a ultima lexislatura.

O desemprego segue nun nivel ele-
vadisimo, cunha taxa do 21 por cento, a
segunda mais alta da UE tras a de Gre-
cia (24%). E, o que é mais grave, o des-
emprego esta facéndose cada vez mais
estrutural. Hai 2.763.000 persoas que le-
van mas dun ano en situacion de dsem-
prego, o 57,7 por cento do total; deles,
2.071.000 levan dou anos ou mais no
desemprego (0 43,2 por cento do total).

Ademais, no ultimo ano o numero
de activos descendeu en 78.400 e
desde o primeiro trimestre de 2012 o
descenso foi de 612.000, debido a tres
circunstancias: o progresivo envelle-
cemento da poboacién espafiola, a
marcha de traballadores ao estranxeiro
para buscar oportunidades de emprego
€ a saida do mercado laboral de outros
moitos traballadores como consecuen-
cia do desanimo que produce a persis-
tencia da situacion de desemprego e a
falta de expectativas. Esta caida da
poboacién activa concéntrase nos gru-
pos de idade mais mozos: nos ultimos
catro anos o numero de activos meno-
res de 35 anos descendeu en 1,5 mi-
l16ns.

Un modelo de relacions laborais
mais equilibrado e garantista
para os traballadores

Para UGT, as reformas laborais de
2010 e 2012 s6 serviron para uamentar a
precariedade do emprego, reducir os sa-
larios e dar mais poder ao empresario.

Sen embargo, nin se creou emprego, nin
mellorou a sua calidade, nin aumentou a
empregabilidade dos desempregados,
senon todo o contrario. Por iso, 0 novo
Goberno debe derrogar as reformas para
construir un modelo de relacions laborais
mas equilibrado, mais garantista para os
traballadores e mais eficiente para a nosa
economia, no que prime a xeracion de
emprego de calidade e os bos salarios.

UGT considera que non é posible
manter un mercado de traballo baseado
na precariedade, onde o emprego se ca-
racteriza pola temporalidade, a rotacion,
o tempo parcial involuntario e os baixos
salarios. Ademais, tampouco é posible
que as relaciéns laborais vefan determi-
nadas pola vontade do empresario, cun
poder case omnimodo para cambiar uni-
lateralmente as condicions de traballo,
incluidas as salariais, e non respectar o
pactado no convenio colectivo. Ou para
despedir de xeito barato, facil e ata sen
causas.

Unha politica econémica expan-
siva que impulse o crecemento e
0 emprego

A estratexia de austeridade exterma e
interesada imposta dende Europa en
maio de 2010 baseouse nunha serie de
recortes e reformas que so6 serviron para
desregular a nosa economia e producir
mais sufrimento na poboacién. Para
UGT, o novo Goberno debe implementar
medidas expansivas que impulsen o cre-
cemento, creen emprego de calidade e
garanticen a sostibilidade do noso mo-
delo social.

Tras seis anos de aplicacion de re-
cortes e austeridade, o resultado foi un
completo fracaso, con consecuencias
moi negativas para a capacidade de des-
envolvemento da zona euro e, sobre
todo, para a calidade de vida dos seus ci-
dadans. Non se repararon os desequili-

brios macroeconémicos (ao contrario, al-
guns agravaronse), aumentaron as des-
igualdades e os niveis de pobreza e de-
gradaronse as condicions laborais da
poboacion traballadora e os estandares
de vida do conxunto da poboacion.

UGT considera que esta politica res-
ponde a un ultracapitalismo que se des-
poxou dos compromisos de solidariedade
social tacitos vixentes dende a recons-
trucion europea e estan provocando pe-
rigosas fracturas territoriais, sociais e po-
liticas no seno da UE. A ultima delas, o
triunfo da saida do Reino Unido no refe-
rendo celebrado o dia 23 de xufio.

Incrementar pensions e salarios
para dinamizar a economia

UGT considera que o préximo Go-
berno debera afrontar o reto de estable-
cer unha politica de crecemento das ren-
das que compense a perda de ingresos
das familias durante os ultimos anos. E
fundamental incrementar as pensions e
os salarios -tanto no sector privado como
no publico- asi como, o SMI ata situalo en
800 euros en 2017 e acadar o 60 por
cento do salario medio ao final da lexis-
latura- establecer canto antes unha Pres-
tacion de Ingresos Minimos que garan-
tice aos desempregados sen recursos
uns ingresos para unha vida digna e re-
visar a alza outras prestacions. Desen-
volver, en definitiva, unha distribucion
mais xusta da riqueza que free os des-
equilibrios provocados polo desemprego
e a precariedade.

Os salarios, xunto as pensions e as
prestacions, son a fonte fundamental
de ingresos dos 90 por cento dos fo-
gares e o compofiente fundamental da
demanda interna -factor clave do cre-
cemento econdémico- , de forma que
sen reactivacion salarial non habera
crecemento e creacion de emprego de
xeito sostido.

O GOBERNO VULNERA A LEGALIDADE E ROMPE DE FORMA UNILATERAL O
CONSENSO ALCANZADO NA FORMACION PROFESIONAL

Redaccioén.- O Goberno informou na
reunion do Padroado da Fundacion Tri-
partita para a Formacion que exclue aos
interlocutores sociais do érgano de go-
bernanza que controla as axudas do sis-
tema de formacion para o emprego. Con-
suma asi a ruptura do consenso
alcanzado esta materia e vulnera a le-
galidade vixente, o Convenio 88 da OIT
que establece a consulta aos interlocu-
tores sociais en asuntos relacionados co
emprego, e 0s pronunciamientos da Au-
diencia Nacional e do propio Tribunal
Constitucional. UGT recorrera a exclu-
sion da convocatoria de 2016 e empren-
dera as accions legais que considere
oportunas.

UGT considera que a formulacion an-
tisindical e antisocial de excluir as orga-
nizaciéns sindicais e empresariais mais
representativas do érgano colexiado en-
cargado de emitir informe sobre o resul-
tado da avaliacién que efectuen os téc-
nicos da Fundacion Estatal para o
Emprego, en relacién coa Convocatoria
de 2016 para a execucion de plans de
formacién, de ambito estatal, dirixidos
prioritariamente a traballadores ocupa-
dos, é de xeito evidente:

-Inadmisible
para os sindicatos e
patronais.

-Supdén un in-
cumprimento  di-
recto e flagrante
do acordo politico
que o actual Go-
berno asumiu con
outras forzas par-
lamentarias na
aprobacion da Lei
30/2015, de forma-
ciéon profesional
para o emprego. Esta sinalaba expli-
citamente que o papel dos interlocuto-
res sociais centrabase “no desefio es-
tratéxico, a planificacion, a
programacion, a difusién, o control, o
seguimento e a avaliacion da forma-
cion profesional para o emprego".

-Pretende excluir a esas organiza-
cions dun érgano da gobernanza do sis-
tema, un 6rgano de control do proceso
de axudas de formacién profesional para
0 emprego.

-Contradi tamén o papel constitucio-

nal recofiecido a estas organizacions e
asi declarado polo Tribunal Constitucio-
nal.

-Vulnera directamente a regulacion
vixente nesta materia polo que se esta
actuando de forma claramente ilegal

A Unién Xeral de Traballadores, por
ultimo, reitera que seguira traballando
pola defensa do dereito a formacién dos
traballadores e as traballadores e que
esta se realice coas maximas garantias
para a acreditacion e cualificacion dos
traballadores deste pais.

UGT lamenta o fallo do TC que desestima o recurso contra a exclusion da asistencia
sanitaria a determinados colectivos

Redaccion.- UGT lamenta o fallo do TC
que desestima o recurso presentado polo Par-
lamento Navarro contra o RD de medidas ur-
xentes para garantir a sustentabilidade do Sis-
tema Nacional de Saude, no que respecta a
exclusion da asistencia sanitaria a determina-
dos colectivos e a utilizacién da férmula do RD
Lei para modificar un dereito basico e universal.

A Sentenza avala as teses do Gobemo
ao considerar que o dereito & saude do artigo
43 da Constitucion pode ser modulado e limi-
tado no caso dos estranxeiros. E directamente
excluidos no caso de quen se atopa en situa-

Programa

cion irregular; pero non so este colectivo, ta-
mén os cidadans comunitarios que non estan
rexistrados en Espafia (e dado que o rexistro
depende de ter emprego ou medios econo-
micos, € obvio que afecta a aqueles que tefien
MEeNOS recursos), ou os ascendentes reagru-
pados por cidadans esparfiois ou estranxeiros.

O Gobemo, na mesma senda, eliminou o
dereito a asistencia sanitaria dos espafois
que estan fora mais de tres meses. Esta me-
dida, en particular, no caso de quen vai a ou-
tros paises comunitarios a buscar emprego,
implica que non teran a condicion de asegu-

extraordinario

para o emprego

rados en Espafia e, por tanto, non recibiran
nos paises de emigracion a mesma asisten-
Cia sanitaria que o0s seus nacionais.

Para UGT, esta Sentenza supén avalar o
progresivo desmantelamento do Estado de
Benestar, con consecuencias sobre a vida e
a integridade fisica, non s6 dos estranxeiros di-
rectamente excluidos, senén sobre o con-
xunto da sociedade. O sistema, que xa non é
universal, que se financia con impostos e por
cuxas prestacions, con todo, debemos pagar
duas veces, deixa fora as persoas en peor si-
tuacion econdmica.

Programa

de activacion

“Dirixete as sedes de UGT
ou en: http//www.ugtgalicia.org

n°® 689

GALICIA LABORAL, Boletin dixital da UGT de Galicia

Semana do 1 ao 7 de agosto de 2016




O NOVO ESCENARIO MACROECONOMICO PARA 2017: MENOS GASTO

PUBLICO, MENOS INVESTIMENTO E MAIS RECORTES

Redaccion.- O escenario macroe-
conoémico que presentou o Consello de
Ministros, imposto pola Comisién Eu-
ropea por incumprir os obxectivos de
déficit, vai supofier menos gasto pu-
blico, menos investimento e mais re-
cortes. Os cidadans non son os culpa-
bles da incompetencia dun Goberno
que, coas suas politicas, deu lugar a un
modelo econdmico incompatible co
progreso social, a igualdade e a propia
estabilidade macroecondémica. Non se
trata de recortar, senén de recadar. Por
iso, UGT demanda as institucions eu-
ropeas unha politica econémica e so-
cial expansiva e ao noso Goberno unha
reforma fiscal integral, co fin de conse-
guir un sistema mais xusto e equitativo
e aumentar a recadacion. Este obxec-
tivo, xunto coa loita contra o desem-
prego, a pobreza e a desigualdade de-
ben ser os retos do préoximo Goberno
para conseguir unha recuperacion real
e social da nosa economia.

A evolucion da economia espafiola
volve cambiar de rumbo. O novo esce-
nario macroecondémico presentado
polo Consello de Ministros € o resul-
tado das obrigacions que impuxo a Co-
mision Europea a Espafia para 2017 e
2018, polo incumprimento dos obxecti-
vos do déficit. O Executivo en funcions
presenta publicamente unhas cifras
melloradas para 2016 que esconden
un empeoramento da situacion en
2017, como é o feito de que a taxa de
paro acabe en case un 18% e o PIB, o
gasto publico e o investimento retar-
daranse.

Desde abril de 2009 Espafa esta
dentro do marco correctivo do Pacto
de Estabilidade e Crecemento e recibiu
a recomendacién de corrixir o seu dé-
ficit excesivo en 2016. A pesar dos re-
cortes sufridos e das reformas impos-
tas no noso pais desde entén, e de
acordo coas previsiéns de primaveira
de 2016 da Comision, Espafna non vai
alcanzar o obxectivo de déficit previsto
para 2016. Por iso, desde as institu-
ciéns europeas, obrigasenos a seguir
unha nova senda fiscal que pon fin a
presente situacion de déficit excesivo
en 2018.

Estas obrigacions traducense en
que Espafia debera reducir o seu défi-
cit publico ao 4,6% do PIB en 2016, ata
0 3,1% do PIB en 2017 e ao 2,2% do
PIB en 2018. Ademais, Espafa debera
adoptar e aplicar plenamente as medi-
das de consolidacion que ascenden a
0,5% do PIB en 2017 e 2018, e tera

que adoptar novas medidas en caso
de riscos dos plans orzamentarios a
materializar.

E dicir, habera mais recortes, porque
non se pode fiar a economia a un crece-
mento débil, insustentable e desigual e
ao emprego precario e devaluado. Bru-
xelas xa puxo en dubida, no seu mo-
mento, as contas presentadas polo exe-
cutivo espafiol e insistiu unha e outra vez
no risco de incumprimento do déficit e
agora dixo basta. A pesar do crecemento
da economia espafiola, os desequilibrios
e as desigualdades persistentes no noso
pais pofien en risco o seu futuro. Porque
o crecemento econdmico non se traslada
aos cidadans e traballadores do noso
pais, e 0 noso modelo de crecemento é
tan dependente de actividades e factores
estacionais e tradicionais que a econo-
mia espafola € moi vulnerable aos vai-
véns do ciclo econdémico internacional.

As politicas erréneas que deron
lugar a un modelo econémico e pro-
dutivo incompatible co progreso so-
cial e aigualdade, e coa propia esta-
bilidade macroecondmica, non poden
volver repetirse porque as politicas
impostas en Espafia nos ultimos
anos sO conseguiron debilitar a es-
trutura econdmica e aumentar a des-
igualdade social. As consecuencias
derivadas do duro axuste fiscal que
nos esixen desde as institucions eu-
ropeas en 2017 e 2018, que deben
concretarse en medidas estruturais,
¢é dicir, desvinculadas do ciclo eco-
némico, e con caracter permanente,
non poden nin deben traducirse en
mais recortes e mais austeridade,
porque os cidadans e os traballado-
res deste pais non son os culpables

da incompetencia do Goberno e as
suUas letais promesas electorais, tra-
ducidas en reformas fiscais que de-
ron ao traste coa recadacion e o
cumprimento do déficit. Sen pudor, o
Goberno rebaixou impostos obxecti-
vos electorais, rebaixas que estive-
ron vinculadas a recortes sociais, xe-
rando maiores niveis de pobreza e
exclusion en Espana.

A clave para sair da crise en termos
sociais e laborais, e non s6 nas esta-
tisticas macroecondémicas (hoxe a
baixa) pasa por combater a crecente
desigualdade social. Para iso, UGT de-
manda &s institucions europeas unha
politica econémica e social expansiva,
para poder reconstruir o modelo social
europeo: cunha sociedade cohesio-
nada, con igualdade de oportunidades
e con dereitos conseguidos mediante a
negociacion colectiva.

No noso pais, UGT demanda un in-
cremento da recadacion fiscal, a través
dunha reforma integral do sistema tri-
butario, de tal forma que sexa mais
xusto e equitativo e pague mais quen
mais ten. Sé asi se lograra manter o
Estado de Benestar no noso pais. Non
se trata de recortar, senén de recadar.
E nesta clave deben establecerse os
obxectivos dos préximos Orzamentos
Xerais do Estado para 2017 e os retos
do novo Goberno para o préximos ca-
tro anos: a loita contra o desemprego,
a pobreza e a desigualdade. Porque a
recuperacion real e social da nosa eco-
nomia (convén lembrar que a econo-
mia somos todos), pasa por finiquitar
de inmediato as politicas de austeri-
dade que agravaron sistematicamente
os efectos da crise.

FESP-UGT PRESENTA UNHA QUEIXA AO VALEDOR DO POBO POR
DISCRIMINACION INDIRECTA DO PERSOAL QUE TRABALLA A QUENDAS NOS
CENTROS DA CONSELLERIA DE POLITICA SocIAL

O Sindicato espera que se estime a queixa e se remita suxestion ao Parlamento de Galicia para que proceda a

corrixir esta discriminacion

Redaccion.- A Federacion ga-
lega de Servizos Publicos (FeSP-
UGT de Galicia) considera necesario
e primordial pofier de manifesto,
unha vez mais, a situacién que esta
a vivir o persoal da Xunta de Galicia
que traballa a quendas na Conselle-
ria de Politica Social dende a sus-
pension temporal do descanso com-
pensatorio por traballar en domingos
ou festivos, o que aseguraba un tra-
tamento diferenciado e compensato-
rio de dito persoal do resto dos efec-
tivos do ambito do V Convenio
Colectivo Unico do Persoal Laboral
da Xunta de Galicia.

Ainda que a Lei 1/2012 que sus-
pendeu, entre outros este dereito,
afecta a todo o persoal laboral da
Xunta de Galicia, o certo € que o per-
soal que presta servizo a quendas e
domingos e festivos se concentra
fundamentalmente na Conselleria de
Medio Rural, en prevencion e extin-
cion de incendios, e na Conselleria
de Politica social, en residencias de
persoas maiores, menores e disca-
pacitados.

No portal web de transparencia
do Goberno da Xunta a desagrega-
cion dos datos por sexo non reflicte a
situaciéon real, non s6é xeral, senén
tamén a nivel de cada corpo, escala,
grupo e categoria. Concretamente, o
desequilibrio entre sexos é notorio
entre o persoal que presta servizo a
quendas entre estas duas conselle-
rias.

En Medio Rural, na prevencién e
extincion de incendios, o colectivo
maioritario € masculino e en Politica
Social, nas residencias de persoas
maiores, menores e discapacitados é
maioritariamente feminino. Asi, a
modo de exemplo, na prevenciéon e
extincién de incendios na provincia
de Corufia os homes representan o
84,65%, fronte 6 15,34% de mulle-
res, e na provincia de Lugo o 73,52%
son homes e o 26,48% mulleres, o
que evidencia a masculinizacién do
colectivo. Pola contra, nas residen-
cias de maiores, menores e discapa-
citados, o colectivo esta altamente
feminizado, na provincia da Corufia o
84,95% son mulleres e 0 15,04% ho-
mes e na provincia de Lugo o
86,78% son mulleres e 0 13,23% de

homes.

Pois ben, a
suspension tem-
poral “sine die”
do descanso
compensatorio
por domingo ou
festivo operada
coa Lei 1/2012,
mediante suce-
sivas leis de or-
zamentos de
Galicia, foi le-
vantada para o
persoal de pre-
vencion e extin-
ciéon de incen-
dios en determinados meses do ano,
non asi para o persoal de residen-
cias de maiores, menores e discapa-
citados.

O motivo da queixa presentada a
Valedora do Pobo o pasado dia 1 de
agosto céntrase en facer visibles os
efectos inxustos e discriminatorios
provocados polas medidas adopta-
das e, en concreto, o tratamento pe-
xorativo de persoas do sexo feminino
que presta servizos en domingos de-
rivado da aplicacion da Lei 1/2012 e
das sucesivas leis de orzamentos en
relacion co artigo 19 do referido Con-
venio colectivo.

Os efectos desta inxusta discri-
minacion afectan a seguridade e sa-
ude e producen unha elevada taxa
de sinistralidade laboral. Segundo re-
flicte o informe do Servizo de Pre-
vencion de Riscos Laborais, hai un
incremento de accidentes desde o
ano 2013 ata o0 2015, 6 pasar de 396
a 454, e as baixas laborais por acci-
dentes incrementaronse de 151 ata
235. Na clasificacion, segundo pos-
tos de traballo, destacan as catego-
rias de auxiliar de enfermeria (75),
coidadoras (50) e camareira-limpa-
dora (48).Tres son as causas que so-
bresaen: os sobreesforzos, cun total
de 110, as caidas de persoas ao
mesmo nivel, 38, e os causados por
seres vivos, cun total de 33. En ul-
timo lugar, se atendemos a clasifi-
cacion por sexo, vemos que 221 co-
rresponden a mulleres e 14 a homes.

Outro efecto desta medida de res-
tricion de descansos é sobre a

merma da conciliacion laboral e fa-
miliar, reflectir como dato significa-
tivo ao respecto da situacion que es-
tan a vivir as traballadoras é as
solicitudes de licenzas sen soldo que
se viron incrementadas de xeito ex-
ponencial. Poiendo como exemplo o
CAPD de Sarria, que conta cun total
de 165 traballadores/as, no que an-
tes da entrada en vigor da suspen-
sion dos descansos compensatorios
contabilizaba unha licenza sen soldo
ou todo o mais duas ao ano, no ano
2015 son 16 as traballadoras solici-
tantes, das que 15 pertencen a cate-
goria de coidadoras, € no ano 2016
van solicitadas un total de 11, sendo
10 da citada categoria.

Son datos altamente negativos
sobre a situacion destas traballado-
ras que ven como as carteleiras, re-
alizadas cos criterios derivados da
aplicacion da Lei 1/2012, minan a
slUa seguridade e saude no traballo e
a sua conciliacion laboral e familiar e
sofren unha inxusta e discriminatoria
precarizacién das suas condicidons
laborais como servidoras publicas en
centros nos que os internos e usua-
rios son persoas cun elevado nivel
de necesidade de atencion.

O Sindicato espera que a Valedora
do Pobo estime esta queixa e, en base
as suas competencias, remita suxes-
tion ao Parlamento de Galicia para que
se proceda a subsanacion destas in-
xustas e discriminatorias aplicacions
da Lei 1/2012 e sucesivas Leis de or-
zamentos e repofia o descanso com-
pensatorio de domingos e festivos ao
persoal sen distincidon de sexo.

GALICIA LABORAL, Boletin dixital da UGT de Galicia

n°® 689

Semana do 1 ao 7 de agosto de 2016




